
				এই পাতাটির মুদ্রণ সংশোধন করা প্রয়োজন। 
S8 আর্য্যাবর্ত্ত ।। ৩য় বর্ষ-২য় সংখ্যা ।
প্রকৃতরূপে কায করিতে হইলে, তাহাদিগকে পল্লীতে ঘুরিয়া, পল্লীতে মিশিয়া, পল্লীতে বসিয়া বঙ্গেতিহাসের উপাদান সংগ্রহ করিতে হইবে ; সহরে বসিয়া স্মারকলিপিবিশেষের ভ্রান্ত পাঠোদ্ধারের সমন্বয়জন্য অনর্থক কল্পনাবহুল নিবন্ধ রচনা করিয়া পুস্তকের কলেবর বৃদ্ধি না করিয়া স্বয়ং দেখিয়া পাঠোদ্ধারের চেষ্টা করিতে হইবে। পঞ্জাবে বসিয়া পত্রের সাহায্যে বঙ্গেতিহাস রচনা চলিবে না ; পরের চক্ষুতে দেখিয়া, পরপ্রদত্ত সংবাদের ভিত্তিতে বিভিন্ন সংবাদপত্রের স্তন্তপূরণ পূর্বক নিজের বিজ্ঞাপনী নিজেই বাহির করিয়া খ্যাতি-লাভের চেষ্টা করিলে হইবে না। আমরা নিজের দেশে প্রতিপত্তির জন্য পরের দেশের স্বল্পার্থলভ্য উপাধি লাভে সচেষ্ট, আর উপাধিবর্জিত বিদেশীয় মহাত্মগণ আমাদেরই দেশে থাকিয়া শাসনদণ্ডপরিচালনারূপ গুরুতর কার্য্যে বিরল প্রাপ্ত অবসরকালে আমাদের মধ্যে ঘুরিয়া যে সকল সরকারী বিবরণী বা ইতিহাস রচনা করিতেছেন, তাহাতে তঁহাদের অক্লান্ত পরিশ্রম, অসামান্য গবেষণা ও প্রগাঢ় বিদ্যাবত্তার পরিচয় পাইয়া বিস্মিত হইতে হয় ! নিজের দেশের দ্বারে দ্বারে যে ইতিহাসের উপাদান পুঞ্জীভূত হইয়া আমাদিগকে সাদরে আহবান করিতেছে তৎপ্রতি আমরা লক্ষ্য রাখি । না। সাহিত্য পরিষদকে বঙ্গদেশীয় ঐতিহাসিকগণের অভিভাবক হইয়া তঁহাদের এই সকল ভ্রান্ত প্রণালীর সংশোধন করাইতে হইবে। কখনও সমালোচনার কশাঘাতে, কখনও উৎসাহবাণীর মধুর নাদে তঁহাদের কার্য্যপ্রণালী সংস্কৃত এবং হৃদয় আশ্বস্ত করিয়া-তঁাহাদিগকে কার্য্য-ক্ষেত্রে অবতীর্ণ করাইতে হইবে। নতুবা সকল আশা বিফল হইবে। দুরে বসিয়া নানা স্থানের প্রাচীন কীটদষ্ট পথি, পুরাতন লবণাক্ত ইষ্টক, ভূগর্ভোখিত ভগ্ন দেববিগ্রহ ও কীর্ত্তিচিহ্নের ক্ষীণ নিদর্শনমালা সংগ্রহ করিলেই কর্ত্তব্যের অবসান হইবে না। গল্প বা কিম্বদন্তীর সূত্র\ধরিয়া গ্রামের কোণে, প্রান্তরের মধ্যে বা অরণ্যের বক্ষে উপনীত হইয়া, প্রাচীন কীর্ত্তির ভগ্নাবশেষসমূহ যে স্থানে স্তুপীকৃত ও জঙ্গলাকীর্ণ হইয়া রহিয়াছে তাহা পরিদর্শন, পরীক্ষা, প্রয়োজনানুসারে খনন করিয়া দেখা একান্ত আবশ্যক হইয়াছে। এ কথাগুলি আমার কল্পনাপ্রসূত নহে ; বাস্তবিকই অনেক স্থলে অজ্ঞাত বা অবজ্ঞাত ভাবে অনেক স্তুপ রহিয়াছে, সে সকলের ভিতর খনন করিলে বা অন্য চেষ্টায় অনুসন্ধান করিলে এমন অনেক নূতন তথ্য, চিহ্ন বা প্রাচীন লিপি ও মুদ্রাদি পাওয়া যাইতে পারে, যাহা ঐতিহাসিকের পরম আদরের দ্রব্য। সারনাথের

